Алкоголь ва тамаки маҳсулотлари бозорини тартибга солиш чоралари кучайтирилади

Алкоголь ва тамаки маҳсулотларини ишлаб чиқариш ҳамда реализация қилиш соҳасида самарали назорат тизимини жорий этиш, уларнинг ноқонуний айланмасига чек қўйиш, бизнесни юритиш учун соғлом рақобат муҳитини ривожлантириш, истеъмолчилар ҳуқуқларини ҳимоя қилиш мақсадида Президент фармони имзоланди. 
ПФ-84 03.06.2024
Фармонга мувофиқ, 
 Алкоголь ва тамаки бозорини тартибга солиш инспекцияси ташкил этилади. 
2024 йил 1 октябрдан: 
истеъмол ва техник этил спирти, алкоголь маҳсулотларини ишлаб чиқаришда қўшимча лицензия талаблари жорий этилади;
яширин ишлаб чиқариш ва акциз маркасиз, рақамли маркировкасиз ёки сифатсиз алкоголь маҳсулотларини ишлаб чиқариш ҳолатлар аниқланганда ишлаб чиқариш ускуналари давлат фойдасига ўтказилади; 
қалбаки акциз маркали, акциз маркасиз, маркировкаланмаган, қалбаки маркировкали алкоголь ва тамаки маҳсулотлари назорат қилувчи органлар томонидан муомаладан олинади ва ушбу маҳсулотлар билан савдо қилиш ҳуқуқини берувчи лицензия (рухсат этиш хусусиятига эга ҳужжат) белгиланган тартибда бекор қилинади.
истеъмол ва техник этил спирти, алкоголь ва тамаки маҳсулотлари улгуржи реализациясига оид шартномалар солиқ органларида мажбурий ҳисобга қўйилади. 
Шу билан бирга Фармонда:
2024 йил 1 июлдан, республика товар-хомашё биржасида истеъмол этил спирти алкоголь маҳсулотлари ишлаб чиқарувчилар учун катта ва кичик лотлар орқали сотилади. Бунда, республика товар-хомашё биржаси этил спирти харидлари тўғрисидаги маълумотларни маҳсулот миқдори ва харид мақсади кесимида Солиқ қўмитасига тақдим этиб боради. 
2024 йил 1 сентябрдан:
истеъмол ва техник этил спирти харид қилган ишлаб чиқарувчилар томонидан республика товар-хомашё биржасининг ахборот тизимига харид қилиш жараёнида жойлаштирилган истеъмол ва техник этил спиртидан фойдаланиш мақсадларидан бошқа мақсадда фойдаланилганлиги аниқланганда, охирги 12 ойда биржа савдоларида харид қилинган истеъмол ва техник этил спирти ҳажмига ҳисобланадиган акциз солиғи суммасининг 2,5 баравари миқдорида солиқ органлари томонидан молиявий жарима қўлланилади;
тамаки маҳсулотларини Ўзбекистон Республикаси ҳудуди орқали транзит қилиш бўйича янги талаблар жорий этилади;
алкоголли маҳсулотларнинг улгуржи савдоси учун минимал сотиш нархлари жорий этилади.
